
					এই পাতাটির মুদ্রণ সংশোধন করা প্রয়োজন। 
ծՀԵe l . কালিদাস ও শেক্ষপীয়র VIVG
অপমাম্বের পর নিশ্চয় মিলনের আশা সুন্দর, কগুপ-তপোবনে দেখিবামাত্র সকল অপরাধ মার্জনা করিয়া একেবারে পামর প্রণয়ীর হস্তে আত্মসমপণও সুন্দর। কালিদাস বড় কৰি, এত সৌন্দৰ্য্য কে দেখাইতে পারে! আবার একটি সুন্দর মনুষ্যের চিত্র দেখিবে ? বিক্রমোর্কশী খোল । রাজার স্বভাবটী কেমন সুন্দর রাজা সূৰ্য্যদেবের অর্চনা করিয়া সূৰ্য্যলোক হইতে ফিরিয়া আসিতেছেন, হঠাৎ অঙ্গরাদিগের আর্তনাদ শ্রুতিগোচর হইল । রাজা শুনিলেন দৈত্যকেশরী অঙ্গরা চুরি করিয়া লইয়া যাইতেছে। তিনি কেশরীহস্ত হইতে উৰ্ব্বশীর উদ্ধার করিলেন । বীরত্বে যেমন মেয়েদের চিত্ত সহসা আকর্ষণ করে, এমন আর কিছুতেই নয়। রাজার বীরত্বে উৰ্ব্বশীর তাহার প্রতি অনুরাগ জন্মিল । ওরূপ অনুরাগ সুন্দর নয় ? সুন্দরী অপাবা বিদ্যাধরীর অনুরাগ প্রায় নিস্ফল হয় না। রাজারও মন কেমন হইয়া উঠিল, তিনি ক্রমে ধারিণীর প্রতি বীতস্তৃষ্ণ হইলেন। কিন্তু ধারিণী র্তাহাকে অপমানের শেষ করিলেও তিনি ধারিণীকে একটী উচ্চ বাক্যও বলেন নাই । শেষ ধারিণী প্রিয়প্রসাধন ব্রত করিয়া চন্দ্র সূর্য দেবতা সাক্ষা করিয়া বলিল যে, যে অদ্যাবধি আমার স্বামীব প্রণয়াকাঙ্ক্ষী হইবে, আমি তাহাকে ভগিনীর মত দেখিব । কেমন এটা সুন্দব নয় ?
উৰ্ব্বশীৰ সহিত বাজাৰ মিলনের কিছু দিন পরে হিমালয় পৰ্ব্বতের রম্য স্থান সকলে বিহার কবিবাব জন্য উভয়ে প্রস্থান করিলেন । সেখানে বসন্ত সময়ে পুষ্পবনমধ্যে নির্জন প্রদেশে নিঝরিণীতটে সান্ধ্যসমীরে শিলাপটে পরস্পরের সহবাসে পৰম মুখে কালযাপন করেন। একদিন উৰ্ব্বশী কাৰ্ত্তিকের বাগানে উপস্থিত। কাৰ্ত্তিক চিরকুমার, তাহার বাগানে স্ত্রীলোক গেলে পাছে দেবকার্যের ব্যাঘাত ঘটে, এই জন্য শাপ ছিল স্ত্রীলোক সেখানে গেলেই লতা হইয়া বাইবে । উৰ্ব্বশী লতা হইয়া রহিলেন, রাজা তাহার বিরহে উন্মত্ত। মেঘ দেখিয়া ভাবিলেন বুঝি দৈত্য আবার উহাকে চুরি করিয়াছে। মেঘকে কতকগুলা গালাগালি দিলেন । মেঘ তাহার মাথার উপর জলধারা বর্ষণ করিল। রাজা বলিলেন, রে পাপ দৈত্য আমারই সৰ্ব্বনাশ করিয়াছিল, আবার আমারই উপর বাণ বর্ষণ। সে ভয়ে থামিল। একটা গাছের উপর ময়ুর গলা বাড়াইয়া কি দেখিতেছে, রাজা বলিলেন অনেক দূর দেখিতেছ আমার প্রিয়াকে দেখিতেছ কি ? ময়ুর বলিল কক্ কক্ । রাজার মহা রাগ, আমি মহারাজ পুরুরবা আমায় চেন না ? বল কি, না “কঃ ক?” বলিয়াই ঢিল, ময়ুরও উড়িয়া যাক। রাজা অনেক কষ্ট্রের পর গৌরীপাদভ্রষ্ট অলক্তমণিসংযোগে উৰ্ব্বশীর উদ্ধারসাধন করিলেন । উৰ্ব্বশী বলিলেন তুমি মেঘ হও, উৰ্ব্বশী মেঘ হইলেন, রাজা তত্বপরি আরোহণ করিয়া মুহূৰ্ত্ত মধ্যে প্রয়াগে উপস্থিত। ইহা অপেক্ষ চিত্তবিনোদন আর কি আছে ? যে কেহ

